
7. Мазкур низомда ишлатиш учун ариза деганда фуқаролик ишлари бўйича 
судларга келиб тушадиган ва судьялар томонидан муайян процессуал харакатлар 
амалга оширилишига олиб келадиган мурожаатлар тушунилади. Жумладан 
бундай аризаларга суд буйруғи чиқариш тўғрисида аризалар, даъво аризалар, 
шикоятлар, аризалар киради.  

 
II. АРИЗА ВА ФУҚАРОЛИК ИШЛАРИНИ ТАҚСИМЛАШ 

ПАРАМЕТРЛАРИ 
 
8. Умумий қоидага кўра, судларга келиб тушадиган ариза ва фуқаролик 

ишлари келиб тушиш тартибига кўра тақсимланади. Ариза ва фуқаролик 
ишларини келиб тушиш тартибига кўра судьялар ўртасида тақсимлаш деганда 
келиб тушган ариза ва фуқаролик ишлари келиб тушган кетма-кетликда судьялар 
ўртасида тенг тақсимланиши тушунилади.  

9. Ариза ва фуқаролик ишларини судьялар ўртасида тенг тақсимланиши 
деганда судьяларнинг иш хажми ҳам хисобга олиниши керак. Судьяларнинг иш 
хажмини судьяларнинг кўриб чиқишида бўлган аризалар ҳамда судьяларнинг иш 
юритувида бўлган (яъни кўриб чиқиш тамомланмаган) фуқаролик ишлари 
йиғиндиси ташкил қилади.  

10. Судьяларнинг “ихтисослиги” деганда фуқаролик ишлари бўйича судлар 
статистик хисобот шаклларининг “1Втум” шаклида келтирилган талаб турлари 
бўйича судьяларнинг ихтисослашуви тушунилади.  

11. Судьяларнинг “ихтисослиги”ни аниқлаш максадида камида ҳар 3 ойда 
(ёки суд таркибида ўзгариш бўлганда) суд раиси судьялар билан мухоқама қилган 
холда фуқаролик ишлари бўйича судлар статистик хисобот шаклларининг 
“1Втум” шаклида белгиланган талаб турларини ўзаро тақсимлайдилар. Ушбу 
тақсимот натижасида судлар статистик хисобот шаклларининг “1Втум” шаклида 
белгиланган талаб турлари аниқ бир судьяга бириктирилади. Талаб турларининг 
бундай тақсимоти ва бириктирилиши суд раисининг фармойиши (буйруғи) билан 
тасдиқланади.   

12. Судьяларнинг малакаларини, билим ва қўниқмаларини ҳар томонлама 
кучайтириш максадида, судьялар “ихтисослиги”ни камида ҳар 3 ойда қайта 
кўриб чиқиш тавсия килинади. 

 
III. АРИЗА ВА ФУҚАРОЛИК ИШЛАРИНИ СУД РАИСЛАРИ 

ТОМОНИДАН “МЕХАНИК” ТАРЗДА ТАҚСИМЛАНИШИ 
 
13. Ариза ва фуқаролик ишларини судьялар ўртасида “механик” тарзда 

тақсимлаш учун суд девохонаси мудири кун давомида судга келиб тушган барча 
ариза ва фуқаролик ишларини биринчи варағига “фишка” илова қилган холда 
соат 17:00 дан кечиктирмай суд раисига тақсимлаш учун киритади.  

14. Умумий қоидага кўра, “фишка”да судьянинг Ф.И.Ш. кўрсатилмайди. 
Агар ушбу судда судьяларнинг “ихтисослиги” суд раисининг фармойиши 
(буйруғи) билан тасдиқланган бўлса, ариза ёки фуқаролик ишининг биринчи 
варағига илова қилинган “фишка”да ушбу ариза ёки фуқаролик иши қайси 
судьянинг ихтисослигига мос келадиган бўлса, шу судьянинг Ф.И.Ш. 
кўрсатилади.  

15. Суд девонхонаси мудири кун давомида судга келиб тушган ариза ва 
фуқаролик ишлари билан бирга, судьяларнинг жорий иш юкламаси (иш хажми) 
ҳақида маълумотни ҳам суд раисига киритади.   

16. Суд девонхонаси мудири томонидан киритилган ариза ва фуқаролик 
ишлари суд раиси томонидан ўрганилади. Ўрганиш натижасида суд раиси 
“фишка”га ариза ва фуқаролик иши тақсимланган судьянинг Ф.И.Ш.ни ёзади ва 
имзолайди.   

17. Тақсимланган ариза ва фуқаролик ишлари суд девонхонаси мудири 
томонидан ўрнатилган тартибда судьяларга тарқатилади.  

 
IV. АРИЗА ВА ФУҚАРОЛИК ИШЛАРИНИ E-SUD АХБОРОТ ТИЗИМИ 

ТОМОНИДАН “АВТОМАТИК” ТАРЗДА ТАҚСИМЛАНИШИ 
 
18. Фуқаролик ишлари бўйича суд E-SUD ахборот тизимига улангандан 

сўнг, суд раиси автоматик тарзда тақсимлаш механизмини ишга тушириши 
мумкин.  

19. Автоматик тарзда тақсимлаш механизмини ишга тушириш учун, суд 
раиси E-SUD ахборот тизимидаги ўзининг шахсий кабинетига киради ва 
“Автоматик тақсимлашни созлаш” тугмасини танлайди. Шундан сўнг экранда 
ариза ва фуқаролик ишларини тақсимлаш параметрлари акс эттирилади: 

20. “Раис томонидан тақсимланиши” параметри – ушбу параметр суд 
раисига ариза ва фуқаролик ишларини судьялар ўртасида “механик” тарзда 
тақсимлаш имкониятини беради. Ушбу параметр танланганда, E-SUD ахборот 
тизимига келиб тушган барча ариза ва фуқаролик ишлари, суд девонхонаси 
мудири томонидан рўйхатга олингандан кейин, суд раиси шахсий кабинетида 
“Тақсимлашда” холатида акс эттирилади ва суд раиси томонидан “механик” 
тарзда тақсимланиши талаб қилинади.  

21. “Келиб тушиш тартибига кўра” параметри – ушбу параметр суд раисига 
келиб тушган ариза ва фуқаролик ишларини келиб тушган кетма-кетликда 
судьялар ўртасида тенг тақсимлаш имкониятини беради.  

22. “Судьялар ихтисослигига кўра” параметри – ушбу параметр суд раисига 
келиб тушган ариза ва фуқаролик ишларини “Судьяларнинг ихтисослигини 
тасдиқлаш ҳақида”ги фармойиш (буйруқ) асосида тақсимлаш имкониятини 
беради. Бунинг учун суд раиси, “Судьялар ихтисослигига кўра” параметрини 
танлаб экраннинг чап тарафида акс эттирилган судьялардан бирини танлаб 
экраннинг ўнг тарафида акс эттирилган “Кўшиш” тугмасига босиб, ўша 

судьянинг ихтисослигига мос келадиган талаб турини танлайди ва “Сақлаш” 
тугмасини босини босади. Ушбу харакатлар бир неча бор такрорланиб барча 
судьларнинг “ихтисослиги” киритилади. Агар бирор бир судьяга талаб тури 
нотўғри танланган бўлса, ушбу талаб турини “Ўчириш” тугмасига босган холда 
олиб ташлаш мумкин.  

 
V. АРИЗА ВА ФУҚАРОЛИК ИШЛАРИНИ ҚАЙТА ТАҚСИМЛАНИШИ 

 
23. Амалдаги процессуал қонунчиликда назарда тутилган асослар мавжуд 

бўлганда суд раиси судьяларга тақсимланган ариза ва фуқаролик ишларини қайта 
тақсимлаши мумкин. 

24. Қайта тақсимлаш учун асослар: 
- фуқаролик ишини кўришга тайинланган судья тарафлар ёки ишда 

иштироқ этувчи бошқа шахслар томонидан рад қилинган ва рад қилиш 
тўғрисидаги ариза суд раиси томонидан қаноатлантирилган бўлса; 

- фуқаролик ишини кўришга тайинланган судья ўзини-ўзи рад қилган ва 
судьянинг ўзини-ўзи рад қилиш тўғрисидаги ариза суд раиси томонидан 
қаноатлантирилган бўлса; 

- ариза ёки фуқаролик иши тақсимланган судья узрли сабабларга кўра, узок 
муддатли сафарига кетган бўлса, меҳнат таътилига чиққан бўлса ёки даволаниш 
муассасасида муолажада бўлса; 

- ариза ёки фуқаролик иши тақсимланган судьянинг ваколат муддати 
тугаган ёки судьянинг ваколат муддати муддатидан олдинг тугатилган бўлса; 

- ариза ёки фуқаролик ишининг кўриб чиқилиш муддатларининг 
бузилишини олдини олиш учун бошқа холларда. 

25. E-SUD ахборот тизимига уланмаган судларда ариза ва фуқаролик 
ишларини қайта тақсимлаш “механик” тарзда амалга оширилади. Бунинг учун 
суд девонхонаси мудири қайта тақсимланиши керак бўлган аризалар ва 
фуқаролик ишлари рўйҳатини тузади ва ушбу ариза ва фуқаролик ишларининг 
биринчи варағига “фишка” илова килган холда суд раисига такдим қилади.  

26. Умумий қоидага кўра, “фишка”да судьянинг Ф.И.Ш. кўрсатилмайди. 
Агар ушбу судда судьяларнинг “ихтисослиги” суд раисининг фармойиши 
(буйруғи) билан тасдиқланган бўлса, ариза ёки фуқаролик ишининг биринчи 
варағига илова қилинган “фишка”да ушбу ариза ёки фуқаролик иши қайси 
судьянинг ихтисослигига мос келадиган бўлса, шу судьянинг Ф.И.Ш. 
кўрсатилади.  

27. Суд девохона мудири қайта тақсимланиши керак бўлган ариза ва 
фуқаролик ишлари билан бирга, судьяларнинг жорий иш юкламаси (иш хажми) 
ҳақида маълумотни ҳам суд раисига киритади.   

28. Девохона мудири томонидан киритилган қайта тақсимланиши керак 
бўлган ариза ва фуқаролик ишлари суд раиси томонидан ўрганилади. Ўрганиш 

натижасида суд раиси “фишка”га ариза ва фуқаролик иши қайта тақсимланган 
судьянинг Ф.И.Ш.ни ёзади ва имзолайди.  

29. Қайта тақсимланган ариза ва фуқаролик ишлари суд девонхонаси 
мудири томонидан оллдин тақсимлнган судьялардан олиб янги тақсимотга 
биноан ўрнатилган тартибда судьяларга тарқатади. 

30. Қайта тақсимланган ариза ва фуқаролик ишлари суд девонхонаси 
мудири томонидан судьяларга ўрнатилган тартибда тарқатилади. 

31. E-SUD ахборот тизимига уланган судларда ариза ва фуқаролик 
ишларини қайта тақсимлаш “автоматик” тарзда амалга оширилади. Бунинг учун 
девонхонаси мудири қайта тақсимланиши керак бўлган аризалар ва фуқаролик 
ишлари рўйҳатини E-SUD ахборот тизимидаги ўзининг шахсий кабинети орқали 
тузади ва раисига такдим қилади. 

32. Суд раиси қайта тақсимланиши керак бўлган ариза ва фуқаролик 
ишлари рўйҳатини тасдиқлагандан кейин суд девонхона мудири ушбу ариза ва 
фуқаролик ишларни E-SUD ахборот тизимидаги ўзининг шахсий кабинети 
орқали топади ва “Қайта тақсимлаш” тугмасига босади. Шунинг билан ариза ва 
фуқаролик ишлари янгидан тақсимланган судьяларнинг шахсий кабинетларида 
акс эттирилади. Судьялар қайта тақсимланган фуқаролик ишларини кўриб 
чиқишни бошламасдан олдин “Фуқаролик ишини иш юритувига қабул қилиш 
тўғрисидаги ажрим”ни қабул қиладилар ва фуқаролик ишларини кўриб чиқишни 
бошлайдилар.   

 
 
 
 




